
Abstrak : Dalam sistem pengagihan kelas secara heterogen,
kurikulum Matematik Tambahan yang seragam menyebabkan
sebahagian pelajar Senior Tiga aliran sains menghadapi
kesukaran pembelajaran, tekanan peperiksaan, dan prestasi
yang kurang memuaskan. Oleh yang demikian, pada tahun
2022 semester kedua penyelidik telah melaksanakan kaedah
pengajaran mengikut prestasi dan kelas bergerak untuk
tiga kelas Senior Tiga aliran sains berdasarkan keputusan
peperiksaan akhir semester pertama. Satu kelas kekal mengikuti
kurikulum asal, manakala dua kelas lagi fokus kepada ulang
kaji topik Senior Satu dan Dua. Kajian ini bertujuan untuk
mengkaji kesan penyelarasan kurikulum terhadap pencapaian
pelajar dalam Matematik Tambahan II serta tahap penyesuaian
pembelajaran mereka. Maklum balas pelajar dikumpulkan
melalui pemerhatian pengajaran guru di bilik darjah dan bentuk
soal selidik. Hasil kajian menunjukkan bahawa penyelarasan
kurikulum ini membantu pelajar mencapai keputusan yang
lebih baik dalam peperiksaan dan langkah ini selaras dengan
tahap pembelajaran matematik mereka. Melalui pendekatan ini,
pelajar dapat membuat persiapan untuk menduduki peperiksaan
dengan cara yang sesuai, majoriti pelajar menunjukkan sikap
yang sangat positif terhadap pembelajaran mereka. Penyelarasan
kurikulum ini terbukti berkesan. Kajian ini mencadangkan
pengagihan kelas berdasarkan tahap penguasaan matematik
sebaiknya dilakukan pada awal tahun akademik untuk pelajar
Menengah Atas aliran sains. Hal ini dikatakan demikian kerana
langkah ini akan lebih berkesan dan memberikan manfaat

kepada semua pelajar dalam aliran ini.

Abstract : Based on the observation and the fact that under
heterogeneous grouping class formation, the unified advanced
mathematics courses have caused some Senior Three science
students face learning difficulties, hence resulting in test-taking
pressure and poor performance. Therefore, the researchers
divided the three classes students according to their first
semester final exam results based on the differentiated learning
approaches. There are one class followed the original pace, while
the others two classes will attend the revision class of senior one
and senior two. The purpose of this study is to explore students’
Advance Mathematics Il scores and students’ learning adaptation
after the curriculum adjustment. Through collecting student
feedback from questionnaires and classroom observations, the
results found that the curriculum adjustment does help students
achieve better results in the Unified Examination Certificate
(UEC), and this measure is to cooperate with students’ self-
study method on their own mathematics learning. Eventually,
the finding also shows the method suits them well. Some
students have shown a high degree of enthusiasm for their
own learning, and such curriculum adjustments have achieved
a very good result. It is hoped that the school will adopt to
this approach from the beginning of the new school year, and
teaching mathematics by level. Thus, this measure can be better
implemented and benefit all high school science students.

